
BOSNA I HERCEGOVINA
FEDERACIJA BOSNE I HERCEGOVINE

UNSKO-SANSKI KANTON

KANTONALNI SUD U BIHAĆU

P R A V I L N I K

o postupanju sa primjedbama i pritužbama stranaka
Bihać, maja 2008. godine

Na osnovu člana 60. Zakona o sudovima u Federaciji Bosne i Hercegovine („Sl. novine FBiH“ broj: 38/05 i 22/06) vršilac dužnosti predsjednika suda, dana 12. maja 2008. godine, donosi
P R A V I L N I K

o postupanju sa  pritužbama stranaka

Član 1.

Ovim pravilnikom utvrđuje se način postupanja sa pritužbama stranaka koje se odnose na rad sudija i  službenika Kantonalnog suda u Bihaću (pojam „službenici“ koristi se kao zajenički i za državne službenike i namještenike u sudu).
Član 2.

Svaka stranka ima pravo da se pismeno obrati sudu sa pritužbama na eventualne nepravilnosti u radu i postupanju sudija i službenika suda.

Pismene podneske stranke predaju u sudsku  pisarnicu ili ubacuju u za to određen sandučić.
Iz sudske pisarnice, odnosno iz sandučića,  pismeni podnesci stranaka dostavljaju se predsjedniku suda.
Član 3.

Nakon što se upozna sa sadržajem pismenog podneska iz prethodnog člana, predsjednik suda daje naredbu sekretaru suda kako u konkretnom slučaju postupiti.
Ukoliko se pritužba odnosi na postupanje službenika suda, naredba predsjednika suda pretpostavlja ispitivanje činjenica iz pritužbe i, eventualno, izjašnjavanje službenika o tim navodima.
 Ukoliko se, nakon prethodnog ispitivanja pritužbe, ocijeni da ima elemenata za pokretanje disciplinskog postupka, predsjednik suda će izdati naredbu u skladu s tim.

Član 4.

Ukoliko podnesak sadrži pritužbu na rad sudije, predsjednik suda takav podnesak, bez odlaganja, dostavlja Visokom sudskom i tužilačkom vijeću BiH.

Ovakvo postupanje predsjednika suda u skladu je sa odredabama Zakona o sudovima u Federaciji BiH.

Član 5.
Ukoliko  podnesak ne sadrži pritužbu na rad konkretnog sudije ili službenika suda, već ukazuje na sporost suda u rješavanju konkretnog predmeta, predsjednik suda će, ukoliko nakon ispitivanja navoda iz podneska ocijeni da je pritužba osnovana, naložiti sudiji izvjestiocu da taj predmet prioritetno pripremi za sjednicu vijeća.

Član 6.

Svoje pritužbe na rad sudija i službenika suda stranke mogu dati i neposredno – usmeno.
I ove pritužbe razmatraće se na isti način kao i pismene.

Stranka može zahtijevati da se povodom njene usmena pritužbe sačini zapisnik.

Zapisnik će  sačiniti sekretar suda ili šef sudske pisarnice.
Član 7.

Ukoliko stranka zahtijeva pismeni odgovor povodom pritužbe, sud će postupiti po njenom zahtjevu.

U ostalim slučajevima, stranka će biti obaviještena o postupanju po njenoj pritužbi kada se ocijeni da je to neophodno.

Kada pritužba na rad sudije bude proslijeđena Visokom sudskom i tužilačkom vijeću BiH, stranka će o tom biti obavezno obaviještena. 
Naredbu o načinu postupanja u slučaju iz stava 2. ovog člana daje predsjednik suda. 
Član 8.
Ovaj pravilnik stupa na snagu danom donošenja.

